
en Echange kénnen ze hunn iwwert déi verschidde
Rendez-vousen, déi een hat. Mee Dir verstitt, dass et
net am Interét vum Land ass a vun onser Wirtschaft,
fir op der Place publique alles duerzeleeén. Mee am
Sénn vun der Transparenz sinn ech bereet, dat selbst-
verstandlech ze maachen.

M. Fernand Etgen, Président | Merci dem Premier-
minister. An och hei huet den Hér Mosar nach eng
Zousazfro.

M. Laurent Mosar (CSV) | Jo. Merci fir d'éischt dem
Premier fir seng Antwerten, mee haaptséchlech och
fir déi Offer, fir dat eng Kéier an d’Kommissioun ...
Ech verstinn dat honnertprozenteg. An et war och
elo net mdin Objektiv, datt Dir hei elo sollt bis an den
Detail goen, mee, ech mengen, et wier awer wichteg,
datt mer dat géifen am Kontext vun enger Kommis-
sioun oder souguer zwou Kommissiounen - vu mir
aus - maachen.

Dann, wat de Memorandum of Understanding be-
tréfft, do hate mir zwar eng Prozedur, déi, ech fan-
nen, net schlecht fonctionéiert. Dir wésst et selwer:
Beim Vertrag mat der CLT-UFA, do konnt jiddwereen
en Acceés kréien. Ech mengen also, datt et hei parfai-
tement méiglech war, en dnlechen Exercice ze maa-
chen. Elo ass et awer och méiglech, deemno wat fir
eng méi Detailexplikatioune mer do kéinten an enger
Kommissioun kréien, datt et vldicht emol net onbe-
déngt noutwendeg wier. Nach eng Kéier: Mir wdren
op jidde Fall frou, wann all Deputéierten do en Acces
géif kréien.

An dann drétt Remark, an do sinn ech elo net ganz
esou zefridde mat der Antwert vun eisem Premier:
dat ass trotzdeem par rapport zu Google. An do wéll
ech nach eng Kéier soen, datt de Wirtschaftsminis-
ter virun enger Rei vu Méint mir quasiment op déi
selwecht Froen hei gedntwert huet, andeem e gesot
huet: ,Eigentlech kéint weeder den Ekonomiesmi-
nistére, nach ganz besonnesch den Emweltministére
nach virufueren an deem Dossier, well se ganz ein-
fach keng Reaktioun a keng Antwert méi kritt hatte vu
Google.”

Dat heescht, datt deen Dossier vu Google hier — net
hei vun der Administratioun oder vun de Ministeren -
eigentlech net méi schéngt wélle virugefouert ze ginn.
An duerfir huelen ech jo awer un, Har Staatsminister,
wéi Der do mat der Presidentin vu Google geschwat
hutt, datt déi Iech awer vldicht déi eng oder aner Indi-
catioun iwwer hir ,Wélleitéiten” — wann ech dat dann
emol esou kann ausdrécken - par rapport zu Létze-
buerg an zu Biissen ausgedréckt huet. Ech hunn awer
och kee Problem, wann Der elo sot: ,Ech wéll dat net
hei am Plenum elo ausbreeden”, datt Der dat dann och
am Kader vun enger Kommissiounssitzung maacht.

Merci.

M. Xavier Bettel, Premier Ministre, Ministre d’Etat |
Har President, ech fanken direkt mat der leschter Fro
un: Wann ech Iech eppes ze annoncéieren hatt, géif
ech dat och hei maachen! Ech annoncéieren Iech
genau dat selwecht hei, wéi ech et och an enger
Kommissioun géif maachen. Ech weess ndischt Defi-
nitives vu Google! A soulaang ech ndischt Definitives
vu Google weess, annoncéieren ech naischt.

Et si scho vill ze vill Annoncé komm, Iénks a riets, an
deem ganzen Dossier, déi deem Dossier méi schueden,
wéi héllefen. Dowéinster: Wann ech eng Confirma-
tioun hunn, dass et nees leeft, dass d’Baugeneeme-
gung do ass, dass den .., da sinn ech deen Eischten,
dee bei Iech kénnt, fir Iech dat och ze annoncéieren.

Déi zweet Fro, dat ass déi vun der Kommissioun vum
MoU. Ech muss Iech do soen: Dir hutt eis och mat-
gedeelt, Dir géift Iech Reegele ginn! Dowéinster:

Ech si just en attente. Wann d’Chamber seet: ,Jo, mir
hunn eis déi Reegele ginn, mee mir maache se net.”
Mee Dir hutt eis matgedeelt: ,Fir dat ze evitéieren, gi
mer eis Reegelen.”

Dofir: Et ass an Aren Hann! Dir sidd den éischte Pou-
voir. Wann Dir der Meenung sidd, dass dat, wat Der
géschter gesot hutt, haut net méi richteg ass, da
musst Der eis dat matdeelen! Mee géschter krute
mer nach gesot, Dir wiert am Moment amgaangen,
drun ze schaffen, fir eeben och déi Confidentialitéit ze
garantéieren an eeben och déi Responsabilitéit, déi
d’Beamten och hunn ..., och dat selwecht dann hunn
an deem dote Kontext.

Well ech wéll just drun erénneren, dass am Arrét
Clement drasteet, dass Der jo d'selwecht ze conside-
réiere sidd wéi déi. An dowéinster: Déi hunn och Obli-
gatiounen - Dir hutt keng, well et eeben e spezielle
Statut ass. An et ass eebe wéinst deem Ennerscheed,
deen am Text och ass, dass eeben déi Fro opkomm
ass, dass Dir Iech géift Reegele ginn. Moi, je suis en
attente.

An déi éischt Fro weess ech net méi, wat se war. Mee
Dir hutt ... Oder war dat alles?

M. Laurent Mosar (CSV) | Nee, ech hunn Ar Offer
ugeholl.

M. Xavier Bettel, Premier Ministre, Ministre d’Etat |
Avoilal Meng Offer ugeholl. Ok, voila!

Ech soen lech Merci, Har President. An da si mer ...
Mir waarden dann op Ar Proposen.

M. Fernand Etgen, Président | Merci dem Hdr Pre-
mier- a Staatsminister Xavier Bettel.

4. Dépdt d'une proposition de loi par M.
Gilles Roth

An da géif ech dem Har Roth d'Wuert gi fir den De-
pot vun enger Proposition de loi. Har Roth, Dir hutt
d'Wuert.

Exposé

M. Gilles Roth (CSV), auteur | Merci, Har President.
Ech erlabe mer, am Numm vun dem Marc Lies, dem
Elisabeth Margue an a mengem eegenen Numm, ge-
droe vun der CSV-Fraktioun, eng Gesetzespropositioun
ze deposéieren. Et geet eigentlech dréms, eng Rei vu
punktuelle Steiermoossname kuerzfristeg ze maachen,
fir de Wunnengsbaumaart ze redynamiséieren.

Um Wunnengshaumaart leeft de Moment net ganz
vill. D'Carnete vun de Commandé vun Neibaute fir
Logementer wderten ab Abréll/Mee wierklech op
gldich null goen. Eleng 2023 wdert d’Unzuel vun de
geschatenen 3.800 Logementer, déi sollte gebaut
ginn, op 2.300 erofgoen. Also e Manktum vun 1.500
Wunnengen.

Dobdi muss ee soen, dass et net un de Baugenee-
megunge ldit, mee ganz einfach u feelenden Inves-
tissementer. A wann et zu Létzebuerg dem Bau gutt
geet, da wésst Der, da geet et och der Ekonomie a
virun allem dem Handwierk gutt - an @mgedréit ass
et natierlech och wouer. Mir riskéieren do wierklech,
kuerzfristeg an eng Logementskris ze kommen.

Dofir proposéiere mir am Numm vun der CSV, dass
kuerzfristeg d'TVA um Wunnengsbau soll op 3 % erof-
gesat ginn. Dést soll souwuel fir den Eegebedarf wéi
och fir de Locatif zielen.

Zweetens: Den entspriechenden TVA-Steierkreditt
soll vu 50.000 op 100.000 Euro an d'Luucht gesat
ginn. Dat géif konkreet bedeiten, dass ee bis ronn
770.000 Euro - 769.230 Euro prezis — Bauprais vum
vergénschtegten TVA-Taux kéint profitéieren.

De Steierkreditt op de Enregistrementskdschten, de
sougenannte ,béllegen Akt”, dee soll vun 20.000 op
50.000 Euro an d’Luucht goen.

An de Plaffong vun den ofsetzbaren Zénse bei enger
Eegewunneng soll verduebelt gi vun 2.000 op 4.000
Euro pro Persoun an engem Stot.

An da leschtens: De sougenannten ,amortissement
accéléré” op Neibauten, dee sollt och zditweileg - ech
énnerstrdichen: zditweileg! - erém op 6 % eropgesat
ginn.

All dés Moossname sollen eiser Usiicht no an enger
éischter Phas op d'Steierjoren 2023 an 2024 limitéiert
ginn, fir genau deen Effet de dynamisation ze hunn.
Dés Moossname kaschten natierlech de Staat Suen,
mee et gétt am Endeffekt méi bélleg, well zeg Faillit-
ten am Bausecteur an eng weider Verschderfung vum
Logementsproblem, déi wieren an eisen Ae méi grav.

8149 - Proposition de loi visant & redynamiser le marché
immobilier
Plusieurs voix | Trés bien!

M. Fernand Etgen, Président | Merci villmools, Har
Roth.

5.7963 - Projet de loi relative a I'intégra-
tion d'ceuvres artistiques dans les édifices
publics et portant modification de: 1°la
loi modifiée du 19 décembre 2014 relative
1) aux mesures sociales au bénéfice des
artistes professionnels indépendants et
des intermittents du spectacle 2) a la pro-
motion de la création artistique ; 2° la loi
modifiée du 8 avril 2018 sur les marchés
publics

Mir kommen elo zum ndchste Punkt um Ordre du
jour, dem Projet de loi 7963 iwwert d’Aféiere vun
engem legale Kader fir éffentlech Acquisitiounen a
Bestellunge vu kénschtlereschem Wierken. D'Riede-
zdit ass nom Basismodell festgeluecht. An d'Wuert
huet elo d'Madamm Rapportrice vun désem Projet de
loi, déi honorabel Madamm Djuna Bernard. Madamm
Bernard, Dir hutt d'Wuert.

Rapport de la Commission de la Culture

Mme Djuna Bernard (déi gréng), rapportrice | Har
President, Dir Dammen an Dir Haren, ech stellen Iech
elo de Rapport zum Projet de loi 7963 vir, bei deem et
ém d'Integratioun vu Konschtwierker beim Bau, bei
der Renovatioun respektiv der Transformatioun oder
der Extensioun vun éffentleche Gebaier geet.

Am Sproochgebrauch benotzt een dofir oft den Term
,Kunst am Bau“. Dése Regimm gouf et, wuel ge-
mierkt, och scho virun désem Projet de loi. E gouf bis
elo am Kader vum Artisten- an Intermittentsgesetz
vun 2014 gereegelt, dat mer jo och rezent iwwer-
schafft hunn, mee elo kritt dése Projet eebe mat dé-
sem Gesetz en eegene Kader.

De Kulturentwécklungsplang 2018-2028, iwwert
deen am Kader vu séllege Kulturgesetzer an Debatte
jo émmer erém rieds ass, fuerdert a senger Recom-
mandatioun Nummer 20: ,Mener une réflexion pros-
pective sur la loi qui instaure les commandes publi-
ques”.

Dés éffentlech Commandé vu Konschtwierker, wéi
Installatiounen, Biller a Skulpturen am éffentleche
Raum an a Gebaier, stellen natierlech e betracht-
leche Bestanddeel vun den Optrédg vun eise Kénscht-
ler duer. Si berdicheren eiser aller Alldag, andeems
se enger Plaz eng Charakteristik ginn, andeems se



